Addasiad GJenkins

	Oedran: Cynradd

	THEMA: Mathew

	Cefndir:

	Sôn wrth y plant am Mathew, un o ddisgyblion Iesu. Dweud yr hanes am Mathew yn cyfarfod Iesu ac yn penderfynu ei ddilyn.

	PARATOI:

	· Casgliad o fywgraffiadau am bobl enwog.
· Beibl, ar agor yn Mathew.

· OHT/sleid PowerPoint gyda llun cwdyn arian. (Atodiad_ A) 


	Cyflwyniad:

	Dechreuwch wrth ddangos y bywgraffiadau gwahanol. Esboniwch beth yw bywgraffiad. Dangoswch lyfr am rywun bydd y plant yn adnabod. Efallai person hanesyddol neu rhywun enwog. Enwch rhywun bydd y plant yn adnabod – rhywun lleol neu rywun o’r ysgol. Petai’r plant yn gorfod sgwennu bywgraffiad am y person pa wybodaeth fyddent yn roi yn y llyfr?  Petai rhywun yn ysgrifennu llyfr (bywgraffiad) am y plant, pa wybodaeth fydden nhw eisiau yn y llyfr. Sut mae nhw eisiau i bobl eraill eu cofio nhw?

Codwch y Beibl, a dywedwch bod 4 bywgraffiad o Iesu yn y Beibl. Y cyntaf yw’r un a ysgrifennodd Mathew. Dyn ni ddim yn gwybod llawer am Mathew, dim ond ychydig adnodau yn y llyfr sy’n dweud wrthyn ni sut daeth Mathew i gredu yn Iesu a’i ddilyn fel disgybl

	HANES MATHEW:

	Cyn i Mathew ddod i adnabod Iesu ei enw oedd Lefi. Doedd o ddim yn boblogaidd am ei fod yn casglu trethi i’r Rhufeiniaid. Roedd casglwyr trethi yn aml iawn yn twyllo pobl a chymryd mwy o arian nag oedd raid. Roedd Lefi yr un peth, roedd o eisiau casglu arian a bod yn gyfoethog. 
Un diwrnod dyma Lefi yn cyfarfod Iesu a gofynnodd Iesu iddo fod yn un o’i ddilynwyr. Roedd pawb wedi synnu bod Iesu wedi siarad hefo Lefi. Doedd neb yn medru deall pam bod Iesu eisiau bod yn ffrind iddo. Roedd y bobl wedi synnu fwy byth wrth weld Lefi yn cytuno i ddilyn Iesu, ac yn rhoi gwahoddiad i Iesu ddod i’w dŷ i gael te.

O’r diwrnod anhygoel yma ymlaen newidiodd bywyd Lefi. Newidiodd ei enw i Mathew, sy’n golygu rhodd gan Dduw. Gadawodd ei hen fywyd, ei gyfoeth a’i waith i ddilyn Iesu a bod yn un o’i ddisgyblion. Treuliodd weddill ei fywyd yn dweud wrth bobl am Iesu, Mab Duw, a ysgrifennodd hanes Iesu mewn llyfr, efengyl Mathew. Dyma’r llyfr cyntaf yn y Testament Newydd.

	Diweddglo:

	Dangoswch OHT/sleid PowerPoint o’r tri cwdyn arian. 

Pan mae pobl yn tynnu lluniau o Mathew, mae o fel arfer yn sefyll wrth ymyl cwdyn arian. Mae hyn er mwyn dangos cymaint oedd pobl yn ei gasáu o, a chymaint oedd o’n fodlon twyllo, cyn dod yn un o ddilynwyr Iesu a chael bywyd newydd a heddwch. 


	Gweddi: Ein Tad,                                                                                             Diolch i Ti am fod yn fodlon i’n caru ni. Diolch am y cariad a’r cyfeillgarwch roedd Iesu yn ddangos i eraill. Helpa ni ddysgu’r un wers a Mathew, mai dilyn Iesu yw’r peth gorau allwn ni wneud. Amen.

	
	Cân/Emyn:

